
Фосфорқұрамды қосылыстардың дәстүрлі технологиялары сары фосфорды 

хлорлау арқылы алынған фосфордың хлоридтері мен оксихлоридтерін 

қолдануға  негізделген. Ақ фосфордан тікелей алынатын фосфор туындыларын 

«хлорсыз» синтездеу әдістерін жасақтау Қазақстан Республикасы үшін сары 

фосфордың ірі өндірушісі ретінде өзекті мәселе және фосфорқұрамды 

қосылыстар химиясы мен химиялық технологияның басты міндеттері болып 

табылады.Бағалы фосфор қышқылдары мен олар негізіндегі эфирлердің 

өнеркәсіптік өндірісінің бастапқы материалы ретінде салыстырмалы түрде 

арзан және қолжетімді сары фосфор (P4) қызмет атқарады. 

Жұмсақ жағдайларда  (50-70 
о
С, РО2 = 1 атм) мыс(II) комплекстері CuX2 (X 

= Cl
-
, Br

-
, CH3COO

-
) және поливинилпирролидон (ПВПД) негізінде сары 

фосфорды (Р4) тотықтыру арқылы гидроксилдеу процесінің катализаторларын 

алу әдістері жасалды.  

     

                              кат 

P4 + 6H2O + 5O2  4P(O)(OH)3 

           

Соңғы өнімдердің шығымы фотоколориметрлік әдіспен анықталды. Сары 

фосфор конверсиясы  100% болды. Сулы орталарда соңғы өнім шығымы 30-60 

% болатын фосфор қышқылы болды. [Кт]:[P4]  қатынасы ((0,1-1):1) шамасында 

болды. Аралық  қосылыстар ретінде хлормен әсерлескенде фосфор қышқылына 

дейін оңай ыдырайтын  фосфор қышқылды мыс(I) комплекстері түзіледі. 

Синтезделген мыс-полимерлі комплекстердің физика-химиялық сипаттамалары 

кондуктометрия, потенциометрия, ИҚ-спектроскопия және оптикалық  

микроскопия әдістерімен алынды. Кинетикасы мен негізгі сатылары зерттелді, 

каталитикалық тотықтыру процестерінің өтуінің оңтайлы жағдайлары табылды. 

Полиэлектролиттердің, температураның және катализатордың реакция 

жылдамдығына промотирлеуші әсері анықталды.  
 

Жұмыс ҚР БҒМ 3444/ГФ4 «Техногендік минералды шикізат негізіндегі 

фосфорқұрамды қосылыстар алудың ғылыми негізін әзірлеу» жобасы бойынша жасалды.  


